
§ 36 naapertorlugu apeqqummut nr. 2009-112 Efterskolit, akissut 

 

Inatsisartut suleriaasianni § 36, imm. 1 naapertorlugu Naalakkersuisunut ima 
apeqquteqarputit:  
 
Naalakkersuisunut apeqqutit: Qasigiannguani efterskolep allilernissaanut 
Naalakkersuisut pilersaaruteqarpat?  
Nunatsinni efterskole-imik allamik pilersitsinissamik Naalakkersuisut piler-
saaruteqarpat? 
 
Naalakkersuisut aallarniutigalugu efterskolinut tunngasuni inuusuttatsinnut Naalak-
kersuisunit aamma soqutigineqartunut soqutiginninnerit qujassutigaat. 
 
Apeqqutinnut siullermut tunngatillugu Naalakkersuisut ilisimatitsissutigisinnaavaat 
maanna Qasigiannguani Villads Villadsenip Efterskoliata allilerneqarnissaa piler-
saarutigineqanngimmat. Tamatumunnga atatillugu Naalakkersuisut ilisimatitsissu-
tigissisavaat atuartut 20-nik ilaneqarsinnaanerat periarfissaqarmat, tamanali aa-
tsaat pisinnaavoq illuutit eqqaaniittut iluarsaanneqarpata.  
 
Apeqqutip aappaanut tunngatillugu oqaatigineqassaaq Naalakkersuisut Qasigian-
nguani Villads Villadsenip Efterskolia (VVE) suleqatigalugu ukiumut atuarfiusumut 
2009-10-mut Kangerlussuarmi efterskolimik immikkoortortaasumik pilersitsisimam-
mata. Tamanna Qasigiannguani VVE-mut qinnuteqartoqarluarsimaneranik 
pissuteqarpoq. 
 
Qinnuteqartunut 70-inut Qasigiannguani VVE-mut aallaqqaammut akuerineqar-
sinnaasimanngitsunut tunngatillugu ilisimatitsissutigineqarsinnaavoq qinnuteqartut 
taakku Kangerlussuarmi efterskolimi immikkoortortaasumi aallartinnissamik neqe-
roorfigineqarsimammata, taamatullu aamma taakku amerlanersaat akuersisi-
mallutik.  

Naggasiutigalugu ilisimatitsissutigineqarsinnaavoq Naalakkersuisut Villads Villad-
senip Efterskolia peqatigalugu ukiup atuarfiusup 2009-10-p kingorna Nunatsinni 
efterskolinik amerlanerusunik pisariaqartitsisoqassanersoq nalilissamaarmassuk. 
 
Ikinngutinnersumik inuulluaqqusillunga 

